
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
দিদি বইটা ? নাম-টাম আছে, অনেকের ছবিও আছে।”
ংলা চলচ্চিত্র। সুব্রতার কথা শুনিতে শুনিতে যশোদা ছাপানো প্রোগ্রামটির
পাতা উল্টাইতেছিল। এক পাতায় দু’জন অভিনেতা অভিনেত্রীর ছবি দেখিয়া তার চোখের পলক বন্ধ হইয়া গেল ।
নন্দ আর সুবৰ্ণ সিনেমায় অভিনয় করিতেছে ? সুব্রতা বলিল, “কি হ’ল দিদি ? কার ফটাে দেখেছ?-ওঃ, ওই ছেলেটার। এমন সুন্দর গান করলে দিদি ছেলেটা কি বলব তোমায়।”
যামিনী ফিরিয়া আসিল এবং পরাধীনতায় অভ্যস্ত মানুষও যেমন বড় রকম একটা ঘা খাওয়ার সময় কিছুক্ষণের জন্য গা’ নাড়া দিয়া উঠিয়া স্বাধীনতার আন্দোলন আরম্ভ করিয়া দেয়, চার টাকা পথ খরচ দিয়া তাড়াইয়া দেওয়ার জন্য সেইরকম একটা গোলমাল বাধাইয়া দিল ।
আমাদের স্বাধীন কর বলাটাই এ ধরণের আন্দোলনের প্রচলিত প্ৰথা । যামিনীও রাগ করিয়া সত্যপ্ৰিয়ের কাছে দাবী করিয়া বসিল, সত্যপ্ৰিয় তার ভিন্ন থাকিবার ব্যবস্থা করিয়া দিক ।
“ভিন্ন থাকবে ? মেসে ??
“আজ্ঞে না । অন্য একটা বাড়ী নিয়ে-’
সত্যপ্রিয় সমস্তই বুঝিতে পারিতেছিল। তবু জামাইয়ের ছেলেমানুষী রাগ কমানোর জন্য মৃদু একটু হাসিয়া পরিহাসের সুরে বলিল, “আমার তো আর বাড়ী নেই বাবা, এই একটা ছাড়া ?”
“ছোটোখাটো একটা বাড়ী ভাড়া নেওয়ার কথা বলছিলাম।”
এবার একটু গম্ভীর হইয়া সত্যপ্রিয় বলিল, “বেশ তো, সেজন্য ব্যস্ত হবার কি আছে ! কিছুদিন যাক না ।”
যামিনী একগুয়ের মত বলিল, “আজ্ঞে না, দু’চার দিনের মধ্যে একটা বাড়ী ঠিক

